
ბიბლიოგრაფიის შედგენის წესი 

ქართულენოვანი სტატიისათვის 

 

ბიბლიოგრაფია ქართულენოვანი სტატიისათვის კონსოლიდირებული სახით უნდა იყოს 

წარმოდგენილი და ნუმერირებული.  

 

უპირველესად უნდა განთავსდეს ქართულენოვანი ნორმატიული მასალა (მიღების თარიღის 

მითითებით), შემდეგ ქართულენოვანი სამეცნიერო ლიტერატურა ანბანური წესით. ქართულენოვან  

სამეცნიერო წყაროებს უნდა მოსდევდეს ქართულენოვანი სასამართლო გადაწყვეტილებები 

(უახლესიდან უძველესისკენ). ქართულენოვანი წყაროების შემდეგ იმავე თანმიმდევრობით, 

უპირველესად განთავსდება ინგლისურენოვანი ნორმატიული მასალა, ინგლისურენოვანი სამეცნიერო 

წყაროები, ელექტრონული ბმულები და ინგლისურენოვანი (უცხოური) სასამართლო 

გადაწყვეტილებები. 

 

შენიშვნა: სამეცნიერო ლიტერატურის ბოლოს მიეთითება შესაბამისი გვერდები. ერთი და იმავე წყაროს 

ნაშრომში სხვადასხვა გვერდების მითითებით რამდენჯერმე გამოყენების შემთხვევაში, 

ბიბლიოგრაფიაში ერთხელ მიეთითება შესაბამისი წყარო და ყველა გვერდის ჩამონათვალი, რომელთა 

გამოყენებაც განხორციელდა ნაშრომში.  

 

 ინგლისურენოვანი სტატიისათვის 

 

ბიბლიოგრაფია ამ შემთხვევაშიც კონსოლიდირებული სახით არის მოცემული.  

 

ვინაიდან ქართულენოვანი წყაროები ინგლისურად არის  ნათარგმნი ინგლისურენოვან სტატიაში, 

ამიტომ ბიბლიოგრაფიაში აღარ იმიჯნება ქართულენოვანი და უცხოური წყაროები. შესაბამისად, 

პირველად განთავსდება ნორმატიული მასალა (როგორც ქართულენოვანი, ისე ინგლისურენოვანი 

ერთიანად) მიღების თარიღის მითითებით, შემდეგ სამეცნიერო ლიტერატურა (ქართულენოვანი და 

უცხოენოვანი ლიტერატურა უნდა გაერთიანდეს და დალაგდეს ანბანური წესით) და ბოლოს როგორც 

უცხოენოვანი, ისე ქართულენოვანი სასამართლო გადაწყვეტილებები უახლესიდან უძველესისკენ 

თანმიმდევრობით.  

 

ქართულენოვან და რუსულენოვან წყაროებს, რომლებიც ინგლისურად უნდა ითარგმნოს 

ინგლისურენოვან სტატიაში, ბოლოს მიეთითება (in Georgian) და (in Russian). გერმანულ ან სხვა 

დასავლეთევროპულ ენაზე გამოქვეყნებული ლიტერატურის დასახელება ინგლისურად არ 

ითარგმნება სტატიის სქოლიოსა და ბიბლიოგრაფიაში და მათი მითითება ხდება გამოქვეყნების ენაზე 

(in German)-ის მითითების გარეშე.  

